
 

1 B maila 

Gaia: Zer egin adineko pertsonekin? 

 

Kaixo Ane! 

 

Zer moduz zabiltza?  Herenegun jaso nuen zure mezua. Badakizu gure etxean aitarekin 

antzeko arazoa izan dugula ezta? Beno, ba kontatuko dizut gure esperientzia, ea 

horrek pixka bat laguntzen dizun.   

Gure aita aspaldi alargundu zen, eta orain oso bakarrik sentitzen zen. Gainera, etxeko 

lanak egiteko arazo handiak zituen. Horregatik, familiakoak erabaki genuen eguneko 

zentrora eramatea. Horrez gain, astean bi aldiz herriko emakume bat etortzen da 

etxeko lanak egitera. Hasieran, aita asko haserretu zitzaigun, baina orain ez dakizu ze 

gustura dagoen. Zentroan lagunak egin ditu, eta umoretsuago ikusten da. Gainera, 

zentroan zerbitzu oso ona ematen dute, psikologoa ere badute, pentsa!   

Ni zure tokian, Ane, ez nuke zalantzarik egingo: gurasoak eguneko zentrora eramatea 

aukera oso ona da. Hori bai, lehendabizi hitz egin beraiekin lasa-lasai. Eta garbi azaldu 

zergatik hartu duzuen erabaki hori. Bestela, zuen ahalegin guztiak alferrikakoak izan 

daitezke.  

Beno, potxola, animo ba, eta eutsi goiari e! Esango didazu azkenean zer erabaki 

duzuen.  


